INTRODUCTION

Mo glorifié Allaah, mo demande Li So
aide, So pardon et So protection, et mo
remercié Li pour faveur qui Li pe faire lor
moi qui mo pe reussi prepare ene livret
avec titre :

CERTAINS DU’AA PROFITABLES

Alhamdulillaah, nous tous conne
I'importance et valeur de Du’aq, surtout
dans bans moments benis tel comme le
mois de Ramadwaan et jour Arafah. Mais
parfois, par I'ignorance, au lieu qui ene
personne  faire bans Du'aa  qui
profitables, li arrivé gaspille so les temps
dans faire bans Du’aa qui pas important
ou meme bans Du’aa qui pour apporte li
du fort. Alors, dans sa l'optique la, mo
fine compile certains Du’aa basant lor
Qur'aan, Hadiith et parole de bans
Swahaabah afin qui quand mo pe

demande Allaah, mo conne demande Li,
et sa li ene facteur qui augmente nous
Thawaab et li augmente possibilité qui
nous Du’aa li pas rejeté.

Mo demande Allaach qui Li recompense
nous tous qui fine contribué pour prepare
¢a travaille 1a jusqu'a dans ¢ca forme g,
et qui Li faire nous bans fréres et soeurs
musulmans profité avec sa livret la.
Aamiiiin.

Preparé par

absbl@live.com



mailto:absbl@live.com

COUMA FAIRE DU'AA?!

Avant faire Du'aa li Sunnah pour faire
Wudu.

Nous faire face Qiblah.

Faire Du'aa avec conviction qui Allaah
pour repondre.

Faire Du'aa avec determination.

Faire Du'aa avec ene presence
d'esprit.

Commence par faire eloge Allaah.

Envoye Daroud lor le prophete.

1 Pour plus detail, refere a mo livre : Du’aa
d’apres Qur-aan et Sunnah.



Lire Du'aa du prophete Younus.
Demande pour nous en premier.

Faire Du'aa avec la frayeur et
I'amour.

Faire Du'aa a voix basse.

Repette nous Du'aa 3 fois.

Faire Du'aa en pleurant.

Faire Du'aa par bans phrases courtes.

Demande Allaah cequi meilleur.

Oh Allaah, mo pe demande Toi, car
mo temoigné qui c’est Toi Allaah, pas
ena aucun llaah excepté Toi, L'unique,
As-Swamad (Li pas dependre lor
personne et tous dependre lor Li), Li
pas fine ena zenfant et Li pas zenfant
quicaine. Li pas ena aucun egale.

Oh Allaah! Envoye chllclcl'r2 lor
Muhammad et lor la famille de
Muhammad, pareille couma To fine
envoye Swalaat lor Ibraahiim et lor la
famille de Ibraahiim. Certainement Toi
meme Hamiid (plein de louange) et
Madijiid (plein de gloire).

Allaah envoye Swalaat lor le prophéte,
c’est-a-dire Allaah faire so eloge. Allaah
envoye Barakat lor le prophéte c’est-a-dire
Allaah augmente le bien pour li.

Oh Allaah! Envoye Barakat
(benediction) lor Muhammad et lor la
famille de Muhammad, pareille
couma To fine envoye Barakat lor
Ibraahiim et lor la famille de

Ibraahiim. Certainement Toi meme
Hamiid et Maijiid.



Pas ena aucun llaah excepté Toi.
Certainement mo ti parmi bans
injustes.

Oh Allaah! Guide moi parmi bans qui
To fine guidé,



Garde moi en bonne santé parmi
bans qui To fine garde en bonne
santé,

e Oﬁ/ s 0 e ﬁ/ e
Prend moi comme ene “Wali —
camarade/allié” parmi bans qui To

fine prend comme “Wali”,

Donne moi “Barakat — Benediction”
dans cequi To fine donne moi,

Protége moi contre le mal qui To fine
decidé,

Car certainement c’est Toi qui decidé,
et pas ena personne qui prend
decision lor Toi,

Celui qui To fine prend comme

“Wali”, li pas pour gagne humiliation
(deshonneur),

Celui qui To fine prend comme
I’ennemi, li pas pour gagne I'honneur,

To Beni, Oh nous Rab, et To Haut,

Pas ena aucun lieu de secours qui
(vine) de Toi excepté qui li (retourne)
vers Toi.

Oh Allaah, par To connaissance de
Ghaib et To capacité lor les creatures,

Garde moi vivant aussi longtemps To
conné qui la vie meilleur pour moi et
donne moi la mort quand To conné qui
la mort meilleur pour moi.

Oh Allaah, mo pe demande Toi la

crainte pour Toi dans bans places
cachieffes ef en public

Mo pe demande Toi parole de la

verité et la justice pendant qui mo
arrivé en colére et quand mo satisfait.

Mo pe demande Toi la moderation
pendant la misére et la richesse.

A
o %,

A - 7 z Y 3
Mo pe demande Toi ene bien-
etre /aisance qui pas pour exterminé.

Mo pe demande Toi ene fraicheur de
mo lizieux qui pas pour discontinué.

Mo pe demande Toi la satisfaction

apreés (n’'importe qui) sort (dans mo
destin).

Mo pe demande Toi ene la vie frais
aprés la mort.

Mo pe demande Toi le plasir pour

guette To figure et le désir ardent
pour joindre Toi.

Sans aucun mauvais malheur et sans
aucun Fitnah qui pour egare moi.

Oh Allaah, embellir nous avec la

beauté de Imaan et faire nous vine
bans guides qui lor la bonne voie.

Oh Allaah, donne-nous nous part de
To la frayeur qui sa pour vine ene

barriére entre nous et To
desobeissances.

Donne-nous nous part de To
I'obeissance qui sa pour faire nous
atteindre To Jannat.

Donne-nous nous part de la conviction
qui sa pour rendre leger lor nous bans
malheurs de Dunyaa.

Faire nous jouir de nous zoreilles, nous
lizieux et nous la force aussi
longtemps qui To pour garde nous
vivants,

Garde sa jouissance la jusqua qui
nous pour vivants.

Faire nous venge contre bans qui faire
I'injustice lor nous, et donne nous la

victoire lor bans qui ena I'ennemité
pour nous.

o -
- . o A 0z -
L;.;g.) @MJA?U U)
- - At
-

Pas laisse nous malheur etre dans nous
Deen.

Pas laisse Dunyaa vine nous plus

grand tracas et limite de nous
connaissance.

Pas donne I'autorité lor nous, celui qui
pas pour gagne pitié lor nous.

Oh mo Rab, aide-moi et pas aide (les
autres) contre moi,

Donne-moi la victoire et pas donne
(les autres) la victoire lor moi.

Guide moi afin qui mo repousse
attaque de (mo 'ennemis), et pas
guide (mo I'ennemis) pour qui banla
repousse mo attaque.

Guide-moi et facilite la guidance pour
moi.

Donne moi la victoire lor celui qui fine
opprime moi.

Oh mo Rab, faire moi ena beaucoup

reconnaissance envers Toi, faire moi

faire To Zikr beaucoup, faire moi ena

beaucoup la crainte pour Toi, faire
moi etre obeisant envers Toi,

Faire moi soume’r'rre a Toi, faire moi

humilié-moi devant Toi et faire moi
etre ene qui retourne vers Toi.

Oh mo Rab, acceptez mo Tawbah,
lave mo peché.

Repondre mo Du’aaq, affermir mo
argument.

Oriente mo la langue (vers le bien), et
guide mo le coeur.

Enleve la haine de mo I'estomac.

5.

Oh Allaah, tous éloges pour Toi.

Oh Allaah, pas ena personne qui
capave saisit cequi To fine étendre et

pas ena personne qui capave étendre
cequi To fine saisit.

Pas ena personne qui capave guide
celui qui To fine égaré et pas ena

personne qui capave égare celui qui
To fine guidé.

Pas ena personne qui capave donne
cequi To empeché et pas ena
personne qui capave empeche cequi
To donné.

Pas ena personne qui capave
rapproche celui qui To fine eloigné et

pas ena personne qui capave éloigne
celui qui To fine rapproché.

Oh Allaah, étendre lor nous de To

benediction, To pitié, To grace et To
Rizq.

Oh Allaah, mo pe demande Toi le
bien-etre /aisance permanent qui pas
pour deplacé et ni pour enlevé.

Oh Allaah, mo pe demande Toi le
bien-etre /aisance jour de la pauvreté

25



(C.a.d jour Qiyaamah) et la securité
jour qui bans dimounes pour peur.

Oh Allaah, mo pe cherche protection
avec Toi contre le mal de cequi To
fine donne nous et contre le mal de

cequi To pas fine donne nous.

Oh Allaah, faire nous content Imaan
et embellir-li dans nous les coeurs.

Faire nous ena degout pour Kufr,
peché et dessobeissance

Et faire nous vine parmi bans qui lor
la droiture.

Oh Allaah, donne nous la mort comme
bans musulmans et garde nous vivants
comme bans musulmans

Et faire nous joindre bans pieux sans
qui nous etre deshonnorés et sans qui
nous tombe dans Fitnah

Oh Allaah, combattre bans Kuffaar

qui pe dementi To bans messagers et

zotte pe repousse (bans dimounes) de
To chemin,

Lance To chatiment et To punition lor
zotte,

Oh Allaah, combattre bans Kuffaar
qui fine recevoir le livre, oh llaah de
la verité.

Oh Allaah, mo pe demande Toi de

tout du bien qui pe vini tres
prochainement et cequi pour vini dans

le future, cequi mo conné et (meme)
cequi mo pas conné.

Mo pe cherche protection avec Toi
contre tout mal qui pe vini tres
prochainement et cequi pour vini dans
le future, cequi mo conné et (meme)
cequi mo pas conné.

Mo pe demande Toi Jannat et chaque

parole ou action qui rapproche avec
li.

z
£ £

L) D55 65 G B 5 T,
oo ol J B o

Mo pe demande Toi protection contre
du feu (l'enfer) et chaque parole ou

action qui rapproche avec .

Mo pe demande Toi de cequi
Muhammad 35 fine demande Toi.

Mo pe cherche To protection contre

cequi Muhammad % fine demande
Toi protection.

N'importe qui qui'rechose To decreté

pour moi, faire so la fin dans la
droiture.

Oh Allaah, nous pe demande Toi de

du bien qui To prophéte Muhammad
fine demande Toi de sa.

Nous pe cherche protection avec Toi
contre le mal qui To prophéte
Muhammad fine cherche protection
contre sa.

To celui avec lequel nous cherche aide
et le message li lor Toi. Pas ena aucun
puissance, aucun pouvoir excepté
avec Allaah.

Oh Allaah, preserve moi avec I'lslaam
pendant qui mo deboute.

Preserve moi avec I'lslaam pendant
qui mo assizé.

Preserve moi avec I'lslaam pendant
qui mo allongé.

Pas faire kit 'ennemi ou celui qui

jaloux, content pour trouve moi dans
difficulté.

Oh Allaah, mo pe demande Toi de

tous du bien qui so trésors dans To la
main.

Mo pe cherche protection avec Toi
contre tous mal qui so trésors dans To

la main.

Oh Allaah, mo pe demande Toi le
bien-etre dans Dunyaa et Aakhirat.

Oh Allaah, mo pe demande Toi

pardon et le bien-etre dans mo Deen,
mo Dunyaa, mo famille et mo richesse.

Oh Allaah, cachiette mo bans defauts

et donne moi la securité dans bans
moments qui mo peur.

Oh Allaah, sauvegarde moi depuis
par devant moi et depuis a I'arriére
de moi,

(Sauvegarde moi) depuis mo coté

droite, depuis mo coté gauche et
depuis par la haut moi.

Et mo pe cherche protection avec To
majesté contre qui mo etre assassiné
depuis embas moi (c.a.d. contre qui

mo enfonce en dans la terre).

10.

Oh Allaah, certainement mo To
esclave, garcon de To serviteur,
garcon de To servante.

Certainement mo toupet (de cheveux)
li dans To la main, To l'ordre li

executé lor moi et To jugement li juste
lor moi.

Mo pe demande Toi par chaque nom
qui appartenir a Toi; To fine appelle
Toi par sa, oubien To fine enseigne li
a quicaine parmi To bans creatures,

CHE LS H

Oubien To fine descendre li dans To
livre,

Oubien To fine garde li secret a Toi
dans connaissance de Ghaib qui cote
Toi,

Qui To faire Qur-aan vine le
printemps de mo le coeur, la lumiére
de mo l'estomacg, li faire mo tristesse
allé, et li faire mo souci/mo chagrin

allé.

11.

Oh Allaah, pardonne moi, gagne pitié

lor moi, enrichit moi, eleve mo rang,
guide moi, garde moi en bonne santé,
et donne moi mo nourriture.

Oh Allaah, mette ene lumiére dans mo

le coeur, et (mette) ene lumiére lor mo
la langue.

Mette ene lumiére dans mo zoreille.
Mette ene lumiére dans mo lizieux.

Mette ene lumiére par derriére moi,
et (mette) ene lumiére par devant moi.

Mette ene lumiére la haut moi, et
(mette) ene lumiére embas moi.

Oh Allaah, donne moi ene lumiére.

Oh Allaah, mo pe demande Toi la

fermeté dans les choses, la
determination lor la droiture.

Mo pe demande Toi pour qui mo
remercie (Toi) pour To bans faveurs et
mo faire To Ibaadat bien.

Mo pe demande Toi ene le coeur
pure et ene la langue qui cause vrai.

Mo pe demande Toi de du bien qui

To conné, mo pe cherche protection

avec Toi contre le mal qui To conné et
mo pe demande Toi pardon pour
cequi To conné.

Oh Allaah, amellore pour moi, mo
Deen qui en verité li ene protection
pour moi.

Améliore pour moi, mo Dunyaa dans
lequel ena mo subsistence.

Améliore pour moi, mo Aakhirat dans
lequel ena mo destination.

Faire mo la vie vine ene augmentation
pour moi dans tous du bien.

Et faire la mort vine ene repos pour
moi de tous du tort.

Oh Allaah, pardonne-moi mo peché,

repousse mo Shaytwaan, libére moi
(de mo bans pechés),

Faire mo balance pése lourd et

mettre moi parmi bans compagnons
les plus hauts.

Pas ena aucun llaah excepté Toi.
Certainement mo ti parmi bans

injustes.

Guide nous lor le chemin droit.

Chemin de bans qui To fine verse (To)
faveur lor zotte.

// o o// B - 4 ° o/,
)l
Nonplus (chemin de) bans qui fine ena

colére lor zotte. Et nonplus (chemin de)
bans qui fine egaré.

17.

50



- . - - - o~ @ . @8 @
LSy e O el
J—aly
Oh Allaah, Rab de Jibriil, Miikadiil et
Israafiil,

Createur de bans les ceils et la terre,

Connaisseur de cequi invisible et
visible,

Toi To faire jugement entre To bans
serviteurs dans cequi banla fine
divergé.

Alors, guide moi vers la verité qui
banla fine divergé concernant li, par

To permission,

Car certainement To guide celui qui
To oulé vers le chemin droit.

18.

Oh Allaah, mo pe cherche protection
avec To lzzat, pas ena aucun llaah
excepté Toi, contre qui To egare moi.

To Le Vivant qui pas pour mort.

Tandis qui Jinn et Insaan pour mort.

19.

Oh Allaah, mo pe demande Toi

connaissance profitable, bon
nourriture, et action acceptable.

20.

Oh Alquh faire moi profiter de cequi

To fine enseigne moi et enseigne moi
cequi pour profite moi.

Et augmente mo connaissance.

21.

Oh Allaah, donne moi la
comprehension dans Deen et enseigne
moi Tafsiir.3

3 Sa Du’aa la c’est pas parole du prophéte

% mais c’est basant lor le Hadiith suivant
(Ahmad 2274):

dl.&a.b j.l,dmwo).axU\Jr«)q\JLpJ\Jc
gwreﬁ\dbfww§;9&;‘§f§
R

55



22.

saah it et 4 ﬁm
. :S‘/j

Oh Allaah, mo pe demande Toi la
guidance, Tagwaa,

qui mo abstenir de bans Haraam et
talle la main devant bans dimounes,

et la richesse.

23.

56



Ls’vL;“)LSvLAﬂ) w.@.j\ V_G-U‘
WJ_M

Oh Allaah, inspire-moi mo droiture et
protege-moi contre le mal de mo
Nafs.

Pas ena aucun llaah excepté Toi.
Certainement mo ti parmi bans

injustes.

Oh Allaah! Aide moi pour faire To
Zikr, pour remercie Toi,

Et pour faire To Ibaadat bien.

Oh Allaah augmente nous Imaan, nous
Yagqiin (conviction) et nous
comprehension.*

26.

Oh Allaah, mo pe demande Toi pour
qui mo faire bans bons actions, mo
abandonne bans mauvais actions, et
qui mo content bans pauvres.

4 Sa Du’aa la c’est pas parole du prophéte
#Z mais c’est Du’aa de Ibn Masoud. (Fat-
Hul-Baari 1/48)

Et quand To decide pour mettre ene
peuple & I'epreuve, prend mo Rouh
sans qui mo fine tombe dans Fitnah.

Oh Allaah, guide moi vers le meilleur
de bans caractéres, car personne pas
guide vers le meilleur de bans
caractéres excepté Toi.

Ecarte de moi bans mauvais
caractéres, car personne pas ecarte
de moi bans mauvais caractéres
excepté Toi.

28.

Oh Allaah, To fine bien faire mo

constitution physique. Faire moi gagne
bon caractéte.

BON LA VIE

Pas ena aucun llaah excepté Toi.
Certainement mo ti parmi bans

injustes.
(>
29.

Oh nous Rab, donne nous cequi bon
dans Dunyaa et cequi bon dans
Aakhirat

PR
Et protege-nous contre punition du feu
(I'enfer).

30.

Oh Allaah, ouvert pour moi, bans la
portes de To Rahmat.

Oh Allaah, mo pe demande Toi de To
grace qui immense.

31.

Oh Allaah, mo pe demande toi de To
grace et To misericorde, car personne
pas possede sa excepté Toi.

32.

Oh Allaah, c’est lor To Rahmah qui mo
ena l'espoir.

Pas laisse moi dependre lor moi,
méme pour ene clin d’oeil (aussi).

ds sla e

Redresse tous mo bans zaffaires,

Car pas ena aucun llaah excepté toi.

33.

Oh Allaah c'est Toi la paix, et la paix
sorti depuis cote Toi,

Alors garde nous vivants, oh nous Rab,
avec la paix.®

34.

Oh Allaah, preserve mo Nafs par
cequi To preserve To bans bons
esclaves.®

5 Sa Du’aa la c’est pas parole du prophéte
#Z mais c’est Du’'aa de Umar. Baihagi (V:5
Pg:118 N0:9216
6 Sa Du’aa la c’est pas parole du prophéte
#Z mais c’est basant lor le Hadiith suivant
(Buhhari 5845) :

Oh Allaah, mo pe demande Toi ene
bonne madame, ene lacaze spacieux,
ene bon voisin et ene transport
confortable.

Mo pe cherche protechon avec Toi
contre ene mauvais voisin, ene
mavuvaise madame, ene lacaze serré
et ene mauvais transport.”

7 Sa Du’aa la c’est pas parole du prophéte
#Z mais c’est basant lor le Hadiith suivant
(Ibn Hibbaan 9/340/4032) :

Oh Allaah, faire To Halaal suffit pour
moi afin qui mo ressenti qui mo pas en
besoin de To Haraam.

Enrichit-moi par To grace pour qui mo
pas bizin les autres apart Toi.

Pas ena aucun llaah excepté Toi.
Certainement mo ti parmi bans

injustes.
(>
37.

Oh Allaah, garde mo le corps en
bonne santé.

Oh Allaah, garde mo zoreille en
bonne santé.

P . Lo @28 @

Oh Allaah, garde mo lizieux en bonne
santé.

Pas ena aucun llaah excepté Toi.

38.

- 2 /° 0,5 @ @ - Q,‘ﬁ

U S &5y i

74



2 /)/4/ /)/ & s
)JL&:U9L£..&5‘L§..5¥ \9\.2_.&
- e - - s -
-
41/

Oh Allaah, Rab de bans dimounes,
faire le mal allé. Guerit-moi car c’est
Toi le Guerisseur. Pas ena aucun
guerison excepté To guerison, (donne
moi) ene qualité guerison qui pas pour
quitte aucun maladie.

39.

Essuye la maladie, Oh Rab de bans
dimounes. Dans To la main qui ena
guerison

Et pas ena personne qui capave
enleve (sa maladie) la excepté Toi.

40.

Oh Allaah, mo pe cherche protection

avec Toi contre la lépre, la folie,
I’elephantiasis

Et contre bans mauvais maladies.

41.

Oh Allaah, mo pe cherche To
protection contre tous maladies

e e T2

Contre le mal de celui qui jaloux
moment qui li jaloux

Et contre le mal de n'importe qui sanla
qui mettre lizieux.®

8 Sa Du’aa la c’est pas parole du prophéte
#Z mais c’est basant lor le Hadiith suivant
(Muslim 4055) :

Oh mo Rab, mo pe cherche protection

avec Toi contre la paresse et mauvais
vieillesse.

LE COEUR

Pas ena aucun llaah excepté Toi.
Certainement mo ti parmi bans

injustes.
(>
43.

Oh nous Rab, pas laisse nous les
coeurs devié aprés qui To fine guide
nous.

Accorde-nous la miséricorde de Toi,
car certainement Toi To le Grand
Donateur.

Oh celui qui tourne bans les coeurs,
faire mo le coeur tini ferme lor To
Deen.

45.

Oh Allaah, Celui qui tourne bans les

coeurs, tourne nous les coeurs vers To
I'obeissance.

46.

Oh Allaah, donne a mo Nafs, so
Taqwaa. Purifiez li, car To le meilleur
qui purifié li. Toi To so maitre et so
seigneur.

47.

Oh Allaah pardonne moi, purifiez mo
le coeur et preserve mo partie
privée.?

9 Sa Du’aa la c’est pas parole du prophéte

?g mais c’est basant lor le Hadiith suivant
(Ahmad 5/256/22265)

PROTECTION

Pas ena aucun llaah excepté Toi.

Certainement mo ti parmi bans

injustes.
(>
48.

Oh Allaah, protége moi contre
Shaytwaan le maudit.

Oh Allaah, mo pe cherche protection
avec Toi contre Shaytwaan, le maudit,
contre so folie, so I'arrogance et so
poesie.

Oh Allaah, mo pe cherche protection
avec Toi contre chaque Shaytwaan,
chaque bebete qui ena poison

Et contre mavuvais lizieux.1°

50.

10 sa Du'aa la c'est pas parole du

prophéte #2  mais Ccest basant lor le
Hadiith suivant Bukhari 3120 :

Oh Allaah, mo pe cherche protection
avec Toi contre tous quitechoses qui
pe apporte moi du tort,

Contre le mauvais de chaque

personne, ou lizieux de celui qui
jaloux.!

11Sa Du’aa la c’est pas parole du prophéte
#Z mais c’est basant lor le Hadiith suivant
(Muslim 4056) :

Oh Allaah, mo pe cherche protection
avec Toi contre le mal qui To fine
créé.!?

52.

12 33 Du'aa la c'est pas parole du

prophéte #2  mais Ccest basant lor le
Hadiith suivant (Muslim 4841):

Oh Allaah, mo pe cherche pro'rec'rion
avec Toi contre le mal de tous
quitechoses qui possede le mal qui To
fine attrape li par so toupet de
cheveux (C.a.d. li sous To control).

Oh Allaah, mo pe cherche protection

avec Toi contre To colére, contre To

punition et contre le mal de To bans
esclaves.

oy o0 7k L

Et contre les suggestions de bans
Shaytwaan et qui banla vine presente
(a moi).3

13 Sa Du’aa la c’est pas parole du prophéte
#Z mais c’est basant lor le Hadiith suivant
(Tirmizi 3451) :

Oh Allaah, Createur de bans les ceils

et la terre, Celui qui conne cequi
invisible et cequi visible,

SHRURRY

Pas ena aucun llaah excepté Toi

(Oh) Rab et le roi de tous
quitechoses,

Mo pe cherche protection avec Toi
contre le mal de mo Nafs, contre le
mal de Shaytwaan et so Shirk,

Contre qui mo commettre ene mal lor
mo-meme oubien qui mo apporte (le
mal) a kit musulman.

Oh Allaah, mo pe cherche protection

avec Toi contre Kufr, la pauvreté et
punition Qabr.

Oh Allaah, mo pe cherche protection
avec Toi contre lacheté.

Mo pe cherche protection avec Toi

contre qui To retourne moi a l'age le
plus mauvais.

Mo pe cherche protection avec Toi
contre Fitnah Dunyaa.

Mo pe cherche protechon avec Toi
contre punition de Qabr.

Oh Allaah, mo pe cherche To
protection contre I'impuissance, la

paresse, la lacheté, 'avarice, et I'age
avancé.

Mo pe cherche To protection contre

punition de Qabr et Fitnah de la vie
et la mort.

58.

Oh Allaah! Mo pe cherche To

protection contre punition de
Jahannam,

Contre punition de Qabr,

Contre Fitnah de la vie et la mort,

Cf confre Ie mavuvais de Fitnah
Ddijjaal.

Oh Allaah, mo pe cherche protection
avec Toi contre peché et dette.

60.

Oh Allaah, mo pe cherche To
protection contre le mal qui mo fine

commettre et contre le mal qui mo pas
fine commettre.

61.

Oh Allaah, nous pé cherche protection

avec Toi contre qui nous faire Shirk
avec Toi avec connaissance

Et nous pé demande Toi pardon pour
cequi nous pas ena la connaissance.

62.

Py 08 o P 4 oag e ogs?
VS e L 3ssl ] ol
e 931 g eV allly JUeUly @UU
Oh Allaah, mo pe cherche protection

avec Toi contre mauvais caractéres,

mavuvais actions, mauvais passions, et
mavuvais maladies.

63.

Oh Allaah, mo pe cherche protection

avec Toi contre ene connaissance qui
pas profitable,

Contre ene le coeur qui pas humble,
2 - °, « LS/ 0../ o -
= Ul 29
Contre ene Gme qui pas satisfait,

Et contre Du’aa qui pas etre exaucé.

Oh Allaah, mo pe cherche To
protection contre le mal de mo
zoreille, contre le mal de mo lizieux,
contre le mal de mo la langue, contre
le mal de mo le coeur et contre le mal

de mo sperme.

65.

Oh Allaah, mo pe cherche protection
avec Toi contre la faim

Et mo pe cherche protection avec Toi
contre la trahison.’4

66.

14 353 Du'aa la c'est pas parole du

prophéte #2  mais Ccest basant lor le

Haduth suivant (Nasal 5373):

Oh Allaah, mo pe cherche protection
avec Toi contre tracas et tristesse,

(Contre) I'impuissance (pour faire du
bien) et la paresse,

o & ° - os ° -
(Contre) lacheté et I'avarice,

(Contre) lourdeur de dette et qui bans
dimounes gagne le dessus lor moi.

Oh Allaah, mo pe cherche protection
avec Toi contre le mal de Fitnah
richesse et contre Fitnah pauvreté.

68.

Oh Allaah, mo pe cherche protection

avec Toi contre bans malheurs
insupportables,

Contre q/ui la ruine atteindre moi,

Et contre qui (mo) bans I'ennemis

content (pour trouve moi dans
difficulté).

69.

Oh Allaah, mo pe cherche protection
avec Toi contre qui To faveur etre
enlevé (de moi),

A

Contre changement de (mo) bonne
santé,

Contre qui To punition attrape moi
brusquement

Et contre tous To colére.

70.

Oh Allaah, mo pe cherche protection
avec To satisfaction contre To colére.

(Mo pe cherche protection) avec To
pardon contre To punition.

z
£ £

A
Et mo pe cherche protection avec Toi
contre Toi.

B //4/: g/
GNP R

Mo pas (capave) enumére To éloge.

To couma To fine faire To propre
éloge.

Oh Allaah, mo pe cherche protection
avec Toi contre la pauvreté, contre

qui mo manque quitechose, et contre
'humiliation.

Mo pe cherche protection avec Toi
contre qui mo faire I'injustice oubien
qui les autres faire I'injustice lor moi.

Oh Allaah, mo pe cherche protection

avec Toi contre qui mo egaré oubien
qui bans dimounes egare-moi,

Contre qui mo faire ene faute oubien

qui bans dimounes faire ene faute
avec moi,

Contre qui mo faire I'injustice oubien
qui bans dimounes faire I'injustice
avec moi,

oyl

Contre qui mo comporte-moi comme
ene stupide oubien qui dimounes
comporte-zotte comme bans stupides
envers moi,

Contre qui mo opprime quicaine

oubien qui bans dimounes opprime-
moi.

Oh Allaah, mo pe cherche protection
avec Toi contre la dureté (la cruauté),
et I'insouciance

Contre la pauvreté et I'humiliation et
la pauvreté du coeur

Mo pe cherche protection avec Toi

contre la pauvreté, contre Kufr, contre
peché,

SU Iy Bk,
Confrc; la dissensi;n et I'hypocrisie,

Confr/e qui mo faire kit action pour

faire dimounes tender ou pour faire
dimounes trouver.

Mo pe cherche protection avec Toi
contre qui mo vine sourd oubien mo
vine muet.

MADAMES/ZENFANTS

Pas ena aucun llaah excepté Toi.
Certainement mo ti parmi bans

injustes.

Oh nous Rab, donne nous de nous
bans madames et nous bans zenfants,
la joie de (nous) lizieux,

Et faire nous vine bans guides pour
bans Muttaqi.

Oh mo Rab, donne moi de Toi, ene
bon descendant. Certainement To
ecoute l'invocation.

76.

(Oh mo Rab) sauve moi et mo bans
zenfants de I'adoration bans idoles.
Oh mo Rab! vraiment (sa bans idoles
la) fine égare beaucoup dimounes.

Oh mo Rab, faire moi accomplir

Swalaat, et (aussi) parmi mo
descendants.

Oh mo Rab, acceptez mo Du’aa.

Oh Allaah, mo pe demande Toi ene le
coeur reconnaissant, ene la langue qui
faire Zikr et ene madame Mu'minah
qui pour aide moi concernant (mo)
Aakhirat.!?

79.

15 S3 Du'aa la c'est pas parole du

prophéte #2  mais Ccest basant lor le
Haduth suwant (Ibn Maajah 1846)

Oh Allaah, donne moi beaucoup
I'argent et beaucoup zenfants,

Et mette Barakat pour moi dans cequi
To donne moi.'®

80.

16 s3 Du'aa la c'est pas parole du

prophéte ﬁ mais c’est basant lor le
Hadiith suivant (Bukhari 5901) :

Oh Allaah, élogne nous (moi et mo
madame) de Shaytwaan,

Et éloigne Shaytwaan de (zenfant) qui
To accorde nous.!”

17 Sa Du'aa la c'est pas parole du

prophéte #2  mais Ccest basant lor le
Hadiith suivant (Bukhari 5909) :

Pas ena aucun llaah excepté Toi.
Certainement mo ti parmi bans
injustes.

Oh Allaah, mo pe demande Toi, oh
Allaah, le Un, Le Unique, As-Swamad
(Celui qui pas bizin personne et zotte
tous bizin Li), Celui qui pas fine gagne
zenfant et Li pas zenfant personne, et

Celui qui pas ena personne egale a
Li, (mo pe demande Toi) pour qui To

pardonne moi mo bans pechés, car
certainement To Al-Ghafour (Celui qui

pardonné) et Ar-Rahiim (Celui qui
gagne pitié).

Oh Allaah, certainement To celui qui
excusé, To content I'excuse, alors
excuse moi.

Pas ena aucun llaah apart Toi

To fine créé moi, et mo To serviteur

Mo lor To contrat et To promesse
autant qui mo capave

Mo pe cherche To protection contre le
mal qui mo fine commettre

Mo reconnaitre To faveur lor moi

Et mo reconnaitre mo peché

Pardonne moi, car certainement
personne pas pardonne peché
excepté Toi.

84.

Oh Allaah, eloigne moi de mo bans
pechés, pareille couma To fine
eloigne I'est depuis I'ouest.

Oh Allaah, purifiez moi de mo bans

pechés pareille couma purifié ene
vetement blanc depuis 'ordure.

Oh Allaah, I/ave moi de mo bans

pechés avec la neige, de 'eau et la
grele.

Oh Allaah, mo fine faire beaucoup
Zulm (P'injustice) lor mo-meme.

Pas ena personne qui pardonne peché
excepté Toi.

Alors, pardonne moi ene pardon de
To part, et gagne pitié lor moi.

Certainement To Al-Ghafour (celui qui
pardonné) et Ar-Rahiim (celui qui
gagne pitié).

Oh Allaah, Toi To le roi. Pas ena
aucun llaah excepté Toi.

Toi To mo Rab et moi mo To esclave.

Mo fine faire l'injustice lor moi-meme
et mo reconnaitre mo peché.

Alors, pardonne-moi tous mo bans
pechés,

Car personne pas pardonne bans
pechés excepté Toi.

87.

129



Oh Allaah, pardonne moi pour cequi
mo fine envoyé, pour cequi mo pour
faire quitté a l'arriére, pour cequi mo
fine faire en cachiette et cequi mo
fine faire ouvertement, pour cequi mo
fine faire en exageration et pour
cequi To plus conné qui moi. To meme
Al-Muqaddim (Celui qui faire avance
les choses) et Al-Mu-akh-Khir (Celui

qui retarde les choses). Pas ena
aucun llaah apart Toi.

Oh Allaah, pardonne moi tous mo
bans pechés, cequi petit et cequi

grand, le premier et le dernier, cequi
au clair et cequi cachiette.

89.

Oh Allaah, pardonne moi, mo peché,
mo stupidité, cequi mo fine faire en

excés dans tous mo bans zaffaires, et
cequi To plus conné qui moi.

Oh Allaah, pardonne moi cequi mo
fine faire en serieux ou en badinage,
cequi mo fine faire par erreur ou par

exprés et tous sa la chez moi.

Oh Allaah, faire moi vine parmi bans
qui faire Tawbah,et bans qui garde-
zotte propre.

Oh mo Rab, pardonnez et gagne
pitié. Certainement Toi To Le Plus
Puissant, Le plus Genereux.'8

18 Sa Du’aa la c’est pas parole du prophéte
#E mais c’est basant Du’aa de Ibn Umar

Oh nous Rab, nous fine faire I'injustice
envers nous-méme (nous fine
commettre péché). Si To pas

pardonne nous et To pas pitié nous,
certainement nous pour parmi bans
perdants.

et Ibn Mas’oud. (Muswannaf Ibn Abi
Shaybah 4/68)

Pureté a Toi, oh Allaah — oh nous Rab
— et par To louanges. Oh Allaah
pardone moi.

LA MORT & AAKHIRAT

Pas ena aucun llaah excepté Toi.
Certainement mo ti parmi bans

injustes.
(>
94.

Oh Allaah, aide-moi pour faire face
Sakraat (souffrances) de la mort.

95.

Oh Allaah, mo pe cherche protection
avec Toi contre qui mo tombe depuis

ene hauteur, contre qui ene quitechose
tombe lor moi depuis la haut,

Contre la noyade, et contre l'incendie.
e ok 7 @ P ° z - ,.ﬂ 2 f/
OUAS.CZJ\ M ol el JJ.C«U

oy A

138



(Oh Allaah) mo pé cherche protection
avec Toi contre Shaytwaan renverse
moi quand mo pé mort.

Mo pe cherche protection avec Toi
contre qui mo mort dans To chemin

pendant qui mo pe vire le dos pour
sauver

- z 0 z A z
z - EE SR g . A s
Gl & gal OF &L 3 42T,
Mo pe cherche protection avec Toi

contre qui mo mort avec piqué d’ene
bebette.

Oh Allaah, mo pe demande Toi pour

qui mo mort comme ene Shahiid dans
To chemin.!?

19 s3 Du'aa la c'est pas parole du

prophéte #2  mais Ccest basant lor le
Hadiith suivant (Muslim 3532):

Bg:j S 5 AIRHH Shay B AU
2 Je ol

140



97.

JL()L:;J /;,L&UL._:)

Oh nous Rab, pqrdonne nous, nous
bans pechés, efface nous bans
mavuvais actions et donne nous la mort
ensemble avec bans bons dimounes.

Oh nous Rab, donne nous cequi To
fine promettre nous par To bans

messagers. Pas disgraciez nous le jour
du Qiyaamah. Certainement Toi To
celui qui pas manque To promesse.

98.

b L;_f:m 51
Oh Allaah, faire moi tini ferme avec

la parole ferme dans la vie Dunyaa
et dans Aakhirat.?0

20 sa Du'aa la c'est pas parole du

prophéte #Z mais c’est basant lor le Aayat
suivant :

Oh Allaah, protege moi contre To
punition jour qui To pour ressuscite To
bans esclaves.

Oh Allaah, faire moi rendre ene
compte facile.

Oh Allaah, donne nous ene bon la fin
dans tous nous bans quitechoses.

Et protege-nous contre disgrace de
Dunyaa et punition de Aakhirat.

102.

Oh Allaah, mo pe cherche protection
avec Toi contre I'embarras le jour qui
pour rendre compte.

Oh Allaah, mo pe cherche protection
avec Toi contre 'embarras de Dunyaa
et 'embarras du jour Qiyaamah.

103.

Oh Allaah, mo pe demande Toi, car
tous louanges appartenir a Toi. Pas
ena aucun llaah excepté Toi. (Toi To)
Al-Mannaan (Celui qui faire faveur a
travers So bans dons), Celui qui fine
créé les ceils et la terre. Oh Celui qui
plein de majesté et digne de

révérence. Oh Vivant, Oh Celui qui

fine prend responsabilité de tous

quitechoses, mo pe demande Toi
Jannat et mo pe cherche protection
avec Toi contre du feu (I'enfer).

Faire moi vine parmi bans heritiers de
Jannat Na’iim.

Oh nous Rab, ecarte de nous Azaab
Jahannam. Certainement so Azaab li

permanent.
106.

Oh Allaah, mo pe demande Toi par
To Izzat qui To sauve moi de du feu
(I'enfer).

Oh Allaah, Rab de tous quitechoses, le
maitre de tous quitechoses, llaah de
tous quitechoses.

Tous quitechoses appartenir a Toi.

Mo pe cherche protection avec Toi
contre du feu (I'enfer).

108.

149



5560y St ) L4l

LU el

Oh Allaah, mo pe demande Toi
Jannat et mo pe cherche protection
avec Toi contre du feu (I'enfer).

Oh Allaah, mo pe demande Toi

Jannat et mo pe cherche protection
avec Toi contre du feu (I'enfer).

Oh Allaah, mo pe demande Toi
Jannat et mo pe cherche protection
avec Toi contre du feu (I'enfer).

NOUS PARENTS ET NOUS BANS

FRERES

Pas ena aucun llaah excepté Toi.
Certainement mo ti parmi bans

injustes.

Oh mo Rab, pardonne moi, mo
parents et bans Mu’min, jour qui pour
rendre comptes.

Oh mo Rab, gagne pitié lor mo
parent pareille couma zotte fine elevé
moi quand mo ti petit.

153



111.

Oh nous Rab, pardonne nous et nous

bans fréres qui fine precede nous
dans Imaan.

& @ 28 o -
- . . - - . 0 -
U s o e U

A2
R P I P @ - >3 2 o~
2 . .
V_’A’/}-) djgjd.:i\.._g) \}._A\
Pas mettre dans nous les coeurs, la
haine /rancune pour bans qui fine
amene Imaan. Oh nous Rab,

certainement To compatissant et Celui
qui gagne pitié.

Oh nous Rab, pardonne nous, nous
bans pechés et nous bans
transgressions dans nous bans
zaffaires.

Faire nous lipieds tini ferme et donne
nous la victoire lor bans Kuffaar.

113.

Oh Allaah, combattre bans Kuffaar
qui pe repousse (bans dimounes) de
To chemin, zotte pe dementi To bans
messagers et zotte pas pe amene
Imaan dans To promesse,

Mettre division parmi zotte.

Lance la frayeur dans zotte les coeurs

Lance To chatiment et To punition lor
zotte, oh llaah de la verité.

Oh Allaah, Celui qui fine faire le livre
descendre, Celui qui faire nuages
bouger, Celui qui rapide dans prend

compte, Celui qui ti faire les troupes
faire defaite,

Faire bans Kuffaar faire defaite,
secouez banla et donne nous la
victoire lor banla.

Oh Allaah, c’est juste Toi qui nous

adoré.

Juste pour Toi qui nous faire Swalaat
et nous faire Sajdah.

Juste vers Toi qui nous faire zeffort et
nous fine mette-nous a juste Toi To
service.

Nous garde I'espoir lor To pitié oh

nous Rab, et nous peur To chatiment
qui sérieux.

Certainement To chatiment |i atteindre
celui qui To fine prend comme
I'ennemi.

Pas ena aucun llaah excepté Toi.
Certainement mo ti parmi bans
injustes.

Oh Allaah! Envoye Swalaat lor
Muhammad et lor la famille de
Muhammad, pareille couma To fine
envoye Swalaat lor Ibraahiim et lor la
famille de Ibraahiim. Certainement Toi
meme Hamiid (plein de louange) et
Maijiid (plein de gloire).

Oh Allaah! Envoye Barakat
(benediction) lor Muhammad et lor la
famille de Muhammad, pareille
couma To fine envoye Barakat lor
Ibraahiim et lor la famille de
Ibraahiim. Certainement Toi meme
Hamiid et Maijiid.

el
Oh Allaah, acceptez.

A gift from
Al Huda Wan Noor

